
Radunanza da rendaquint da la Corporaziun evangelica dals 

19 avrigl 2026, a las 10.30 in baselgia 

Preschaints: 11 commembras e commembers, 5 cussagl, culuostra Anita Bass 

Cussagl da baselgia: Duri Fried, Jon Buchli, Mina Mader, Seraina Riatsch, Barbla Buchli, 
protocol 

Giasts: rav. Hans-Peter Mathes, Pia Schwab e rav. Peter Schwab 

S-chüsadas e s-chüsats: Nesa Caviezel Roner, Marina Buchli, Seraina Guler 

 

Tractandas: 
1. Salüd 
2. Tscherna dombravuschs 
3. Protocol radunanza da preventiv dals 2 november 2025 
4. Infuormaziuns e rapport dal cussagl da baselgia 
5. Rapport dal ravarenda 
6. Rapport uras da religiun e progets 
7. Rendaquint 2025 e rapport da las revisuras 
8. Tschernas cussagl 
9. Peter Schwab, nos ravarenda ventur, ha il pled 
10. Orientaziuns e varia 

 
1. Salüd 
Duri salüda a tuots e tuottas ed as algorda a la stupenda festa dal 1996 in occasiun da la 
festa “500 ons baselgia”. Tuot il cumün s’ha ingaschà e s’algordà a l’istorgia da nossa 
baselgia, p.ex. cun ün stupend teater in baselgia. L’evenimaint es in zuond buna memoria. 
 
2. Tscherna dombravuschs 
Mario Riatsch vain nomnà ed eir elet. 
 
3. Protocol radunanza da preventiv dals 2 november 2025 
Il protocol vain prelet ed approvà. 
 
4. Infuormaziuns e rapport dal cussagl da baselgia 
Duri Fried declera da la sanaziun dal clucher. Id es rivà il quint final. Il total fa oura 
CHF 971’934.25, damain co previs. Las subvenziuns da Chantun e Confederaziun 
importan CHF 290’000. La part dal cumün fa oura CHF 511’000, quella da la Corporaziun 
es bundant CHF 170’000. La baselgia chantunala conceda CHF 113’000. A la 
Corporaziun restan s-chars CHF 57’000. 

La Corporaziun ha gnü miss quists ons davant CHF 40’000 in reserva, la reserva s’haja 
scholt e l’investiziun es gnüd’amortisada tenor las reglas da fiduziari. La valur dal clucher e 
la baselgia i’l bilantsch pels 31.12.2025 fa oura la fin dal 2025 CHF 53’600, quai chi’d es 
daplü sco fin quà. 
Uschigliö es i l’andamaint da la Corporaziun sco üsità, gratiats bain sun ils cults divins da 
Nadal e Büman sco eir quels da Confirmaziun e Pasqua. Nos rimplazzant Hans-Peter 
Mathes resta fin la fin da mai a Sent. Ils prüms lügl surpiglia Peter Schwab la pravenda, 
quai sco provisur. Quist on chi vain in lügl gnarà el artschvü illa Sinoda vi’n Valsot. 
 
5. Rapport dal ravarenda 
Lavur da l’hom es l’ornamaint pü bun e seis bel premi es benedicziun, quist versin chi’d es 
scrit sülla vart vers süd dal clucher ha intimà nos ravarenda rimplazzant Hans-Peter 
Mathes. El til ha resenti, quant ch’el vala. A nossa raspada giavüscha el la pasch e la 
benedicziun da Dieu. 
Il rapport in scrit es allegà a quist protocol. 
 
6. Rapport da las uras da religiun e progets 
Jon prelegia il rapport cha Seraina Guler ha cumpilà. Quist vain agiuntà al protocol. 
Alch puncts: las uras da religiun han gnü lö dürant l’on da scoula 2025/26 sco ils ultims 
tschinch ons cun 3 lecziuns l’eivna sül s-chalin primar e 2 lecziuns l’eivna sül  
s-chalin ot. 
Sper las uras tenor urari da scoula ha Seraina das-chü instruir insembel cul ravarenda da 
Valsot, Christoph Reutlinger e sia vicara Romana Giossi, ils e las 9 confirmand/as. 
Daspö l’ultima radunanza da rendaquint (18 mai 25) ha Seraina celebrà divers cults divins 
a Sent (na inclus ils cults divins da famiglia chi sun pajats suot ils progets). 
Il rapport vain approvà cun applaus per catecheta e predichanta laica Seraina Guler. 
 
7. Rendaquint 2025 e rapport da las revisuras 
Il quint da gestiun 2025 serra cun ün s-chavd da CHF 34’091.38. Las expensas sun i’l rom 
dal preventiv e dals ons passats. Da la vart da la entradas s’haja gnü ün minus da CHF 
20’000 pro las impostas. Las revisuras Olga Hänny e Nesa Caviezel han examinà ils 
documaints e proponan da dar dis-charg a la chaschiera ed a la suprastanza. 
La radunanza es perincletta. Tant rendaquint 2025 sco eir bilantsch pels 31.12.2025 sun 
miss pro al protocol. 
 
8. Tschernas cussagl 
Tenor ils statüts da 1984 vegnan elets ils gremis mincha duos ons. 
La radunanza ha da reeleger la suprastanza: Duri Fried, Jon Buchli, Mina Mader, Seraina 
Riatsch e Barbla Buchli. Plünavant vain reelet il post da revisiun cun Olga Hänny e Nesa 
Caviezel-Roner sco revisuras e Barbla Manai sco suppleanta. 
 
9. Peter Schwab, nos ravarenda ventur, ha il pled 
Peter Schwab es gnü jent a celebrar seis prüm cult divin a Sent. Id es liquidà tuot las 
formalitats puncto contrat e permiss uschè ch’el po surtour la pravenda ils prüms lügl. 
Peter Schwab es creschü sü i’l Seeland bernais. Sia prüma professiun es magister primar, 
cun 30 ons ha’l cumanzà il stüdi da teologia. Sia prüma pravenda es statta a Sumiswald i’l 

Emmental, davo 4 ons ha’l müdà a Trachselwald, qua es el stat passa 20 ons insembel 
cun sia duonna Pia chi’d es terapeuta. Peter e Pia han trais figls e sun nona e bazegner. 
Daspö 9 ons vegnan ils Schwabs in vacanzas a Sent e Scuol. Uschè hana eir guardà 
nossa pravenda. Sent ha persvas ed uossa fana müdada da l’Emmental in Engiadina. Pia 
ha surdat sia pratcha d’acupunctura e surpiglia üna pitschn’incumbensa in val. Peter e Pia 
s’allegran sülla nouva sfida. Peter cugnuoscha la nouva ravarenda da Scuol, Renate 
Zürcher e fa quint chi detta üna collavuraziun früttaivla. 
 
10. Orientaziuns e varia 
Ün cordial grazia fich pels servezzans e la bainvuglientsch drizza Duri a nossa caluostra 
Anita Bass ed a nossa catecheta Seraina Guler. 
L’üert da la pravenda sta quist on a disposiziun als Schwabs ed a Laura Bott, quist on chi 
vain dovran ils Schwabs l’üert. 
Regula Ursprung ingrazia da cour cha la baselgia stà a disposiziun pels concerts e per la 
collavuraziun früttaivla. 
 
La radunanza vain serrada a las 11.30. 
 

In buna fai 

Barbla Buchli 

 

  



4/9 

Rapport dal ravarenda 
 
Lavur da l’hom es l’ornamaint plü bun e seis bel premi es benedicziun 
 
Quist versin es scrit sülla vart vers süd da nos bel clucher. Eu �l n’ha let bleras 

jadas. 

Eu svess n’ha resen�, quant ch’el vala per mai. 

Eu n’ha pudü lavurar cun vossa raspada eir davo mia pensiun. Quai ha inrichi 

ed imbelli mia via e m’ha regalà plaschair e furtüna.  

Cun glieud plü veglia, ma eir cun giuvenils n’haja gnü buns contacts. Bleras 

persunas m’han sustgnü in mia lavur Per quai lessa ingrazchar cordialmaing in 

quist lö. 

Ingio ch’umans vivan insembel in pasch ed armonia, pudaina resen�r la 

benedicziun da Dieu. Eu �lla n’ha pudü resen�r fich ferm dürant tuot il temp 

ch’eu n’ha passantà cun vo. 

Cha la benedicziun da Dieu resta cun vo, pro vossa lavur e vos temp liber. E cha 

la pasch da Dieu, chi’d es daplü co tuot la radschun, saja in voss cours e voss 

sen�maints, in nom da Gesu Crist. Amen. 

Rapport da las uras da religiun e progets 
 

Radunanza da rendaquint, 19 avrigl 2026 

Rapport uras da religiun on da scoula 25/26 

S�mada suprastanza, s�madas preschaintas, s�mats preschaints 

Las uras da religiun han gnü lö dürant l’on da scoula 2025/26 sco ils ul�ms tschinch 
ons cun 3 lecziuns l’eivna sül s-chalin primar e 2 lecziuns l’eivna sül 
s-chalin ot. 

Quist on da scola as han per la prüma jada deliberats 3 uffants da las uras da 
religiun. Üna scolara d’ün otra fracziun chi profita da pudair ir marcurdi avant giantar 
plü bod a chasa, üna scolara da la primara chi das-cha dürant quel temp tour uras da 
clavazin ed üna scolara chi ha our da mo�vs da temp desis� süllas uras da religiun. 

Dürant las uras da religiun trataina las istorgias biblicas, chantain sün tuot ils 
s-chalins chanzuns our dal coral, disegnain e zambriain, fain gös e guardain da las 
jadas ün o l’oter film cuort. 

Sper las uras tenor urari da scoula n’ha eu amo das-chü instruir insembel cul 
ravarenda da Valsot, Christoph Reutlinger e sia vicara Romana Giossi, noss 9 
confirmand/as. Il viadi da confirmaziun da nos giuvenils e 4 da Valsot ha dürà da 
sonda ils 4 october fin mardi als 7 october ed ans ha eir quista jada manà illa Svizra 
Francesa a Montmirail ed a Berna. Sül viadi vaina il prüm fat üna ferma�va a Turich 
ingio cha no vain visità la cità veglia cul Grossmünster. A Montmirail vaina survgni il 
bivgnaint ed i’ns es gnü preschantà il möd da viver da la comunità. In dumengia 
vaina visità il cult divin “pro no illa baselgia da la comunità”. A Neuchâtel vaina fat ün 
Fotorally ed eschan tuornats culla barcha. Lündeschdi vaina tut la via suot ils peis per 
admirar il impreschiunant Creux du Van. Ma als “chatschaders” han plaschü 
impustüt ils capricorns chi pasculaivan be sper la senda. Las sairas vaina passantà 
cun gös, ingiavineras e film. L’ul�m di vaina darcheu fat üna ferma�va a Berna ingio 
cha no vain visità il Münster ed il foss dals uors. L’atmosfera tanter ils giuvenils d’eira 
fich amicabel uschè cha eir no manaders vain pudü giodair il viadi. Eir il congual cun 
otras gruppas chi d’eiran a par�r da lündeschdi in quella chasa, as stoja simplamaing 
dir, chi’s po esser superbi da nos giuvenils (program agiunt). 

Als 8 november 2025 ha darcheu gnü lö l’inscunter da tuot ils confirmants e las 
confirmandas da l’Engiadina Bassa e la Val Müstair. A quel piglian part tuot ils 
ravarendas e/o persunas d’instrucziun. Quel inscunter ha uossa adüna lö a Scuol e 
pel solit vain ün referent o üna referenta da la Mission 21 (andamaint agiunt). 

Als 17 december 25 ha gnü lö il cult divin da Nadal da scuola, il Bös-chin (andamaint 
agiunt). Als 24 december ha contribui ün coro da 20 uffants cun lur chanzuns pel cult 
divin da la Vigilia da Nadal in baselgia. 

Per preparar la confirmaziun stess a Sent, ha ravarenda Hans-Peter Mathes 
accumpagnà ils confirmands e las confirmandas a par�r da december 2025. Quai es 
gra�à fich bain uschè cha no vain pudü festagiar als 29 marz 26 ün bel cult divin da 
confirmaziun cun 8 giuvenils da la fracziun Sent ed üna da la fracziun dad Ardez 
(andamaint agiunt). 

Las predginas chi han uossa lö in chasa da scoula han darcheu gnü lö dürant ils mais 
november 25 e favrer 26, totalmaing 8 jadas. Sustgnü am han per part uffants da la 
5avla classa o lura confirmand/as. 

Ils scolars e scolaras da differentas classas han eir cuntribui cun scenas e texts als 
cults divins da famiglia d’utuon e da prümavaira. Id es adüna bel da verer tras quai 
eir otras fatschas in baselgia. 

Predichanta laica 

I segua amo il rapport sco predichanta laica. 

Daspö l’ul�ma radunanza da rendaquint (18 mai 25) n’haja das-chü celebrar divers 
cult divins a Sent (na inclus ils cult divins da famiglia chi sun pajats suot ils progets): 

Che cha per mai es eir adüna fich bel es il cult divin in Alp Prà San Flurin ingio cha la 
musica da Sent trameta divers musicants e musicantas per imbellir il cuort cult 
divin. I fa impreschiun, co cha tuots demuossan respet e piglian part a quista part dal 
act fes�v dal prüm tagl da chaschöl. 

Uossa am resta d’ingrazchar fich al consistori, collavuratur/as ed a la raspada per 
tuot vossa fiduzcha e sustegn per mia lavur. 

Seraina Guler 

Rendaquint 2025 (pagina 1/2) 
Corporaziun evangelica Sent
Rendaquint 2025

Quint Quint Preventiv

2025 2024 2025

fr. fr. fr.
Autoritats ed administraziun
 
Indemnisaziun autoritats, cumischiuns, regiun 8’718.20 7’980.00 8’000.00
Pajas secretariat 3’240.00 3’000.00 3’240.00
Material da büro 1’074.10 733.00 300.00
Portos e telefon 1’479.00 1’623.80 200.00
Spaisas da banca/posta 135.00 151.55 150.00
Cuosts contabiltà tras terzs 2’040.35 2’397.25 2’700.00
Pagina web, licenzas 1’500.00 2’100.00 3’000.00
Cuosts da viadi e spaisas 1’418.60 322.55 300.00
Ulteriurs cuosts 767.40 1’440.15 1’500.00
Amortisaziuns 0.00 3’499.00 0.00
Contribuziuns 1’826.00 1’145.60 3’000.00
Autoritats ed administraziun 22’198.65 24’392.90 22’390.00

Chüra d'orma e cult divin
Pajas ravarenda 40’016.80 36’298.45 60’000.00
Pajas substituziuns ravarenda 6’768.90 6’409.00 6’000.00
Pajas organists 8’772.00 6’562.00 8’500.00
Pajas servezzans da musica 467.50 0.00 1’000.00
Contr. patrun SVR/SI/EO/SD 3’187.00 2’824.95 3’500.00
Chascha da pensiun 0.00 0.00 4’000.00
Contr. patrun sgüranza accidaint 238.50 432.35 800.00
Contr. patrun sgüranza malatia 392.20 575.35 300.00
Scolaziun persunal 1’500.00 1’440.00 1’000.00
Cuosts per recloma persunal 0.00 0.00 400.00
Material da büro 0.00 129.00 1’000.00
Material da consüm cult divin. S. T, fluors, cafè 759.25 732.90 2’000.00
Biblas, corals e notas 495.00 310.50 400.00
Portos e telefons 0.00 0.00 1’000.00
Spaisas adöver inform. Pauschala ravarenda 0.00 204.15 700.00
Cuosts da viadi 1’921.05 1’497.55 1’000.00
Ulteriurs cuosts 5’450.95 4’803.15 3’500.00
Chüra d'orma e cult divin 69’969.15 62’219.35 95’100.00  

Rendaquint 2025 (pagina 2/2) 

Scolaziun/educaziun
Pajas instrucziun da religiun (catacheTas) 22’659.30 22’171.30 23’000.00
Contr. patrun SVR/SI/EO/SD 2’359.45 2’356.65 2’500.00
Chascha da pensiun 3’582.00 3’560.40 3’500.00
Contr. patrun sgüranza accidaint 128.70 447.80 150.00
Contr. patrun sgüranza malatia 623.15 437.35 200.00
Scolaziuns persunal 0.00 0.00 200.00
Material da büro 576.80 820.50 300.00
Material da scoula 298.00 1’311.90 500.00
Cuosts da viadi e spaisas collavuraturs 145.15 260.10 100.00
Scolaziun/educaziun 30’372.55 31’366.00 30’450.00

Lavur cun uffants, giuvenils e famiglias
Instrucziun e chomp Confirmands 4’575.65 5’597.90 4’000.00
Progets 3’554.50 4’014.50 10’000.00
Lavur cun uffants, giuvenils e famiglias 8’130.15 9’612.40 14’000.00

Baselgia
Pajas caluoster/tra 5’186.25 9’369.60 5’700.00
Maschinas, indrizs, veiculs 0.00 83.60 0.00
Aua, energia e material da s-chodar 14’677.65 8’636.80 10’000.00
Aua persa, s-chart e taxas 912.15 1’004.90 1’000.00
Expensas caluostra 0.00 0.00 800.00
Sgüranza da chosa 451.80 451.80 300.00
Sgüranza edifizi 866.90 850.65 400.00
Mantegnimaint edifizi 6’860.87 5’823.69 6’000.00
Mantegnimaint d'orgel 563.35 0.00 2’000.00
Amortisaziun Baselgia 1’661.20 800.00 1’200.00
Baselgia 31’180.17 27’021.04 27’400.00

Chasa da pravenda
Aua, energia e material da s-chodar 4’282.70 4’744.65 7’000.00
Aua persa, s-chart e taxas 934.90 1’030.00 1’000.00
Sgüranza da chosa 1’653.70 2’062.85 1’500.00
Sgüranza d'edifizi 406.70 399.00 300.00
Mantegnimaint d'edifizi 4’808.81 7’837.09 15’000.00
Expensas per s-chala nouva 29’831.60 31’691.60 0.00
Fits d'ipoteca 2’222.55 2’019.00 2’000.00
Amortisaziun chasa da pravenda 6’401.00 21’339.55 6’800.00
Rechav oura da fittanzas -16’938.80 -15’858.70 -15’000.00
Retrattas prefinanzaziun dal chapital agen (s-chala nouva) 0.00 -12’169.70 0.00
Chasa da pravenda 33’603.16 43’095.34 18’600.00

Impostas ordinarias
Impostas da baselgia cumünalas -161’297.70 -197’267.40 -180’000.00
Impostas ordinarias -161’297.70 -197’267.40 -180’000.00

Fits
Fits da banca -64.75 -494.15 0.00
Fits -64.75 -494.15 0.00

Perdita/guadogn(-) annual 34’091.38 -54.52 27’940.00  

Bilantsch 2025 
Corporaziun evangelica Sent
Bilantsch 2025

Bilantsch pels 31.12. 2025  2024 Müdamaint
fr. fr. fr.

Nr. conto ACTIVAS

Facultà da circulaziun

Mezs liquids e titels
1002.01 BCG CD 088.811.700 35’443.75 66’829.92 -31’386.17
1002.03 BCG 00 088 811 703 54’025.70 128’700.40 -74’674.70

89’469.45  195’530.32 -106’060.87
Debituors ed activas transitoricas

1100.00 Debiturs imposta da baselgia 35’552.90 0.00 35’552.90
1120.03 Debiturs sgüranzas da persunal 12’106.35 0.00 12’106.35
1150.01 Imposta da squint 0.00 262.55 -262.55
1300.00 Activas transitoricas 0.00 0.00 0.00

47’659.25  262.55 47’396.70

Facultà da circulaziun 137’128.70  195’792.87 -58’664.17

Facultà stabla

Bains materials
1403.00 Baselgia e clucher 53’600.00 38’400.00 15’200.00
1403.10 Chasa da pravenda 205’600.00 212’001.00 -6’401.00
1460.50 Indrizs EED 1.00 1.00 0.00
1460.60 Mobiliar chasa da la corporaziun 1.00 1.00 0.00

259’202.00  250’403.00  8’799.00

Facultà stabla 259’202.00 250’403.00 8’799.00

Total activas 396’330.70 446’195.87 -49’865.17

PASSIVAS

Chapital ester a cuorta vista
2001.99 Divers crediturs 65’267.11 31’604.40 33’662.71
2001.01 Crediturs sgüranzas socialas (SVR) 2’612.75 1’678.50 934.25
2001.03 Crediturs sgüranza d'accidaints 73.65 587.15 -513.50
2005.11 Conto da transfer collectas 367.55 0.00 367.55
2040.01 Passivas transitoricas 9’255.20 16’700.00 -7’444.80
2050.99 Conto da transfer pajas 0.00 280.00 -280.00

77’576.26  50’850.05 26’726.21
Impraist a lunga dürada

2060.01 Ipoteca chasa d'abitar CH 088.811.700 206’250.00 208’750.00 -2’500.00
206’250.00 208’750.00 -2’500.00

Obligs per finanziaziuns specialas
2091.01 Reserva s-chala externa Chasa pravenda 0.00 0.00 0.00
2091.02 Reserva clucher 0.00 40’000.00 -40’000.00
2091.06 Conto spargn 0.00 8’214.70 -8’214.70

0.00  48’214.70 -48’214.70
Chapital agen

2910.01 Chapital agen 146’595.82 138’326.60 8’269.22
Perdita/guadogn -34’091.38 54.52 -34’145.90

112’504.44 138’381.12 -25’876.68

Total passivas 396’330.70 446’195.87 -49’865.17
 


